
UITM UTAMAKAN KESEIMBANGAN
JLMU DAN KEMAHIRAN INSANIAH

oleh : Aidil Adha Abdullah

ro-Canselor Universiti Teknologi MARA

(Ui'TM), Profesor Emeritus Dato’ Dr. Hassan

Said, menekankan kepentingan melahirkan
graduan yang seimbang, holistik serta berdaya
saing dalam ucapan beli fau sempena Istiadat
Konvokesyen Sidang ke-14 yang berlangsung di
Dewan Agung Tuanku Canselor (DATC).

Menurut Dato’ Dr. Hassan, UiTM bukan sekadar
melahirkan tenaga kerja profesional, malah
bertanggungjawab memperkasakan sosioekonomi
masyarakat melalui penghasilan usahawan
bumiputera yang kompetitif.

“Ui'TM memberi tumpuan untuk melahirkan
graduan yang seimbang dan holistik, dengan
menguasai ilmu bidang masing-masing serta
memiliki smart and sharp skills,” katanya.

Beliau berkata, Ui'TM melaksanakan pelbagai
langkah strategik termasuk penstrukturan tadbir
urus dan inisiatif globalisas1 bagi membuka
peluang pelajar menimba pengalaman di pentas
antarabangsa.

UiTM Cawangan Pulau Pinang turut
memperkukuh usaha ini melalui kerjasama
dengan pelbagai pihak seperti Emerix Malaysia
Sdn. Bhd., Near East University (Turki), Metal
Forming Research Corporation (Korea Selatan)
dan Nineveh University (Iraq). Kerjasama ini,
jelasnya, menggalakkan mobiliti antarabangsa,
perkongsian kepakaran dan aktiviti penyelidikan.

Pada sidang tersebut, seramai 840 graduan dari
UiTM Cawangan Pulau Pinang menerima ijazah
sarjana muda dan diploma masing-masing terdiri
daripada Fakulti Kejuruteraan Kimia, Kejuruteraan
Mekanikal, Kejuruteraan Awam, Kejuruteraan
Elektrik, Farmasi, Sains Kesihatan serta Fakulti
Pengurusan Hotel dan Pelancongan.

Dato’ Dr. Hassan turut berkongsi pencapaian
membanggakan apabila Kadar Bekerja Graduan
UiTM 2024 mencecah 92.1 peratus, sekali gus
meletakkan UiTM sebagai antara Universiti
Pilihan Majikan 2025 oleh Talentbank.

Selain itu, beliau menegaskan UiTM komited
terhadap agenda Kelestarian dan Kesihatan Planet.
Melalur Pelan Tindakan Strategik Kelestarian
Kampus UiTM 2024-2030, universiti memberi

Pro Canselor UiTM N
Profesor Emeritus Dato’ Dr. H(gs‘sq!z Said

tumpuan ke lg)ada enam bidang utama termasuk
tenaga boleh diperbaharui, pemuliharaan
b1od1vers1t1 teknologi hijau dan pengurusan sisa.

“Kelestarian bukan lagi konsep akademik, tetapi
cabaran global yang menentukan masa depan umat
manusia,” katanya.

Mengakhiri ucapan, Dato’ Dr. Hassan menyeru
1Eara graduan agar terus meningkatkan

emahiran melalui reskilling dan upskilling serta
menggunakan ilmu dengan penuh amanabh.

“Kejayaan hari ini hanyalah permulaan

kepada perjalanan hidup yang lebih mencabar.
Gunakanlah ilmu dengan penuh amanah serta
berusaha memberi manfaat kepada orang lain,”
pesannya sambil mengingatkan graduan agar
menghargai pengorbanan ibu bapa dan keluarga.



konvokesyen, kita telah saksikan dan disajikan dengan
pelbagai kisah ahli keluarga yang bergelar graduan hingga
ada yang bergraduasi di pentas yang sama dan sebagainya.

S epanjang kewujudan UiTM dan berlangsungnya istiadat

Menyertai “senarai” tersebut termasuklah adik beradik Nur’ain
Khalila Zainuddin dan Nurul Izzati Zainuddin apabila sama-
sama meraikan detik bersejarah sebagai graduan UiTM.

Khalila kini melanjutkan pengajian dalam Ijazah Sarjana
Muda Teknologi Makmal Perubatan di UiTM Puncak Alam,
manakala kakaknya, [zzati, menamatkan ljazah Sarjana Muda
Kejuruteraan Awam Infrastruktur dan kini bekerja sebagai
modeler BIM.

“Kenangan ni sangat bermakna sebab saya dapat bergraduasi
bersama kakak saya di samping mendapat Anugerah Naib
Canselor (ANC),” luah Khalila penuh sebak.

Bagi kedua-duanya, perjalanan akademik tidak mudah.
Khalila mengakui cabaran utama adalah mengurus masa untuk
memastikan kecemerlangan, Izzati akui bahawa dia berdepan
kesukaran menyesuaikan diri dengan sistem pembelajaran
universiti. Namun, semangat keluarga terutama ibu bapa
menjadi inspirasi terbesar mereka.

“Mak ayah banyak berkorban untuk kami. Mereka sentiasa

beri kata-kata semangat. Selain itu, saya juga jadikan adik
sebagai inspirasi. Wa%aupun saya tak sebijak dia, tapi saya mahu
berusaha macam dia,” tegas Izzati.

Walaupun belajar di kampus berasingan, hubungan akrab
mereka tidak pernah putus. “Kami sememangnya tidak
mengulangkaji bersama-sama namun kerap bertanya khabar,”
ujar mereka.

Kini, Khalila berhasrat meneruskan kecemerlangan dengan
sasaran meraih ANC di peringkat ijazah dan seterusnya
menyambung pengajian ke peringkat lebih tinggi. Kakaknya
pula berazam untuk terus berjaya dalam bidang kejuruteraan
yang diminatinya.

“Alhamdulillah, suasana kerja saya baik. Industri modeler BIM
di Malaysia masih baru, tapi di luar negara ia sudah berkembang
lama. Saya berharap agar ramai graduan mengambil peluang
untuk mendalami karrier ini,” jelas Izzati.

“UITM IBARAT
JIWA KAMI

oleh: Aidil Adha Abdullah

ASMA' SETELAN
KETIRDAAN IBU

TERSAYANG
oleh: i dha Audultah

mengenali insan yang bernama Dato’

Profesor Dr Farid Ravi Abdullah yang
kini turut memegang jawatan Naib Canselor
Universiti Islam Selangor.

D alam dunia dakwah, umum mungkin

Beliau juga dikenali sebagai ahli akademik dan
kini giliran anak gadisnya pula meneruskan
legasi beliau, cuma dalam bidang yang berbeza
iaitu perakaunan.

Kejayaan anak sulung beliau, Asma’ Nabilah
Mohd Ravi, 23 tahun bergelar graduan Sarjana
Muda Perakaunan Profesional di UiTM Shah
Alam pastinya menimbulkan rasa bangga buat
Dato Dr farid sendiri serta Asma’ sendiri.

Tetapi siapa sangka, perjalanan menuju kejayaan
bukanlah semudah yang disangka apabila Asma’
kehilangan ibu tercinta ketika dalam pengajian
dan buat Dato’ Profesor Dr Farid pula, beliau
kehilangan isteri tercinta yang sama-sama
membesarkan anak-anak sebelum ini.

“Sewaktu 10 hari sebelum peperiksaan akhir
dan ketika itu ibu saya telaE pun meninggal,
saya tidak berkesempatan untuk mengulangkaji
namun alhamdulillah saya lulus. Mak antara
punca saya masih kuat belajar akaun. Lepas mak
tiada, saya tahu adik-adik tengok saya se%agai
contoh, jadi saya kena terus kuat,” luah Asma.




Arwah ibunya sempat menitipkan pesan terakhir
agar beliau menjadi teladan buat adik-adiknya,
bukan sahaja dalam akademik, tetapi juga dalam
memikul tanggungjawab sebagai anak sulung.
Pesan itu kin1 menjadi azimat yang sentiasa
mengiringi langkahnya.

Asma membesar dalam keluarga besar enam
beradik di mana dua orang adiknya kini turut
menuntut di universiti — seorang dalam jurusan
TESL di Universiti Kebangsaan Malaysia
(UKM) dan seorang lagi dalam bidang Sains
Kemanusiaan di Universiti [slam Antarabangsa
(UIA), manakala tiga yang lain masih
bersekolah.

Sejak ketiadaan ibu, ayahnya jugalah yang
memainkan peranan sebagai ibu dan bapa

buat mereka semua sekalipun sibuk dengan
tugasan harian di UIS dan memenuhi undangan
berceramah.

“Ayah dulu sibuk kerja, tapi selepas mak

tiada, dia lebih banyak bersama ll()ami. Ayah
luangkan masa untuk kami semua,” kata Asma,
menghargai peranan besar bapanya.

Meskipun bapanya dikenali sebagai seorang
agamawan dan sarjana dalam bidang
pengajian Islam, Asma memilih untuk

mengikut haluan sendiri dalam bidang o
perakaunan. N

“Ayah tak pernah paksa saya ikut jejak
dia. Masa sekolah saya tahu saya
tak minat sains, jadi saya ambil
akaun. Sejak itu saya jatuh cinta
dengan subjek ini sebab cikgu
1;zun baik dan penyayang,”
atanya sambil tersenyum.

Bagi Asma, falsafah
hidupnya mudah — go
with the flow. Katanya,
manusia hanya mampu
merancang, tetapi
ketentuan akhir adalah
milik Allah. Kini,

selepas bergelar graduan,
dia sedang membantu
keluarga di rumah sambil
mencari peluang kerjaya,
khususnya dalam bidang
perbankan.

“Semoga saya jadi akauntan
bertauliah dalam tiga ke lima
tahun lagi. Untuk rakan-
rakan ACCA, teruskan
semangat. Terima kasih juga
pada keluarga yang berkorban,
dan saya sendiri harap terus
kuat,” luah Asma.

Bagi bapanya, Dato’ Prof Dr Farid Ravi,
walaupun menghormati pilihan anak-anak

dalam menentukan masa depan, beliau menitip
harapan agar ada di antara mereka yang akan
meneruskan legasinya sebagai sarjana Islam.

“Secara peribadi, memang saya mengharapkan
ada anak-anak yang akan menjaga
kesinambungan legasi sebagai ahli pengajian
Islam. Harapan saya untuk semua anak-anak
adalah berjaya, berguna untuk negara, dan
membina keluarga yang mempunyai visi serta
misi yang jelas,” ujar beliau.

Tidak dinafikan bahawa peranan anak sulung
terpalit rapat dengan dirinya, di samping
menjaga kualiti akademik dan kerjaya, beliau
juga memberi sepenuhnya perhatian dalam
perihal keluarga.




AQILA AFINDI: 51 GADIS AYU DAN

idak hanya menamatkan pengajian dengan

cemerlang, Aqgila Afindi, pempengaruh terkenal

melangkah ke pentas konvokesyen sebagai
penerima Anugerah Naib Canselor sekaligus membawa
satu lagi anugerah dalam hidupnya, bakal bergelar
seorang ibu.

Bagi Aqila, detik konvokesyen di UiTM bukan sekadar
penutup sebuah perjalanan akademik, tetapi juga
simbol kekuatan menghadapi cabaran sebagai pelajar,
ikon, dan kini, seorang wanita yang bakal melalui fasa
kehidupan baru.

Agqila menamatkan pengajian [jazah Sarjana Muda
Komunikasi Massa (Kepujian) Kewartawanan dalam
tempoh dua tahun setengah.

Perjalanan itu bukan mudah, penuh cabaran yang
membuatkan dirinya sebak apabila akhirnya berjaya
menggenggam segulung ijazah.

“Alhamdulillah, saya rasa lega dan sangat bersyukur.
Banyak cabaran yang saya lalui, tapi akhirnya
berjaya juga menamatkan sarjana (fc)engan cemerlang,”
kongsinya.

Namanya mula dikenali apabila dinobatkan sebagai
Ikon Wanita Melayu 2022 seawal tahun pertama di
universiti. Gelaran itu hadir bersama tanggungjawab
besar, apatah lagi ketika dirinya masih mencari rentak
sebagai pelajar.

“Bukan mudah jadi ikon dan pelajar pada masa sama.
Saya kena jadi contoh kepada wanita lain. Minat
saya terhadap penulisan mendorong saya memilih
kewartawanan, sebab saya mahu belajar cara meneliti
data dan menulis dengan lebih bermoral serta sopan;”
jelasnya.

Sebagai graduan kewartawanan, Aqila melihat dunia
media hari ini menuntut wartawan muda untuk sentiasa
tangkas dan berfikiran ke depan. ‘

“Kami perlu lebih pantas dan sedia maklum daripada
orang lain. Cabaran utama adalah teknologi digital
yang bergerak pantas. Wartawan muda perlu lebih
cekap berbanding wartawan lama untuk kekal
relevan,” katanya.

Apabila ditanya berkenaan kecerdasan buatan
(AI), Aqgila menegaskan kredibiliti wartawan tetap
bergantung kepada etika dan integriti penulisnya.

“Kalau wartawan itu berpegang pada etika dan menc_iar‘

KAL IBU YANG GEMERLANG

sumber sahih, Al hanya alat bantu. Kredibiliti tetap
datang daripada penulisannya,” tegas Aqila.

Meskipun latar akademiknya dalam kewartawanan,
Acc]lila memilih untuk tidak meneruskan kerjaya dalam
bidang tersebut.

“Saya jalani latihan amali bukan dalam bidang
kewartawanan, dan secara peribadi saya tak nak
teruskan karier dalam bidang itu. Perancangan saya
selepas ini adalah menjadi content creator. Saya nak
bina kandungan yang bermanfaat, sambil gunakan
gelaran ikon untuk menginspirasi orang lain,
khususnya bakal graduan UiTM,” ujarnya.

Sebagai ikon dan graduan cemerlang, Aqila
menitipkan pesan ringkas kepada pelajar wanita lain
iaitu ketekunan dan konsistensi.

“Apal[()un yang kita buat, sama ada di universiti atau
luar, kena tekun dan

konsisten. Jangan
berhenti di tengah
jalan walaupun
subjek makin
mencabar..
Teruskan
perjalanan
sehingga satu
hari nanti anda
juga mampu
rath Anugerah Naib
Canselor,” katanya
penuh inspirasi.




DORONGAN INSAN SEKELILING BUAT
FARHAN GEKAL TAMATKAN PENGAJIAN

oleh: Zaidatul Insyirah Suhaini

Muhammad Farhan bin Mohd
Asri, 28, atau lebih dikenali
sebagai Farhan Asri akhirnya berjaya
menamatkan pengajian [jazah Sarjana

Muda Komunikasi (Kupujian)
Komunikasi Antarapersonal di Ui'TM
selepas sekitar empat tahun bergelar
pelajar Pendidikan Jarak jauh (PJJ).

Pelakon dan penyampai radio,

Bagi Farhan, kejayaan beliau bukan
sekadar soal akademik semata-mata

tetapi berkait rapat dengan falsafah

{ﬁd}lp yang dipegangnya sejak awal
agi.

“Dalam hidup kita ni kita kena pegang
tiga benda. Pertama sekali adalah

adab. Kedua adalah ilmu. Ketiga adalah
pendirian. Tapi tanpa ilmu tak ada adab.
Tanpa ilmu tak ada pendirian. Jadi
utamakan ilmu, dapat adab. Utamakan
adab, ada pendirian”, ujarnya.

Di sebalik senyumannya di pentas
konvokesyen, Farhan mengakui,
perjalanan itu penuh dengan cabaran.
Tidak mudah bagi beliau untuk
menamatkan pengajian kerana
kerjayanya yang menuntut komitmen

yang tinggi.

“Sebenarnya seksa kalau nak habiskan
ijjazah saya ni sebab terlampau sibuk
sangat dengan jadual yang clash,
dengan kekangan masa, kerja, jadual
yang sangat-sangat padat”,

Muhammad Farhan bin
Mohd Asri

Tambah beliau lagi, Pendidikan jarak
jauh tidaklah sukar, namun cabaran
utama yang perlu dihadapinya adalah ~ {}§
dari segi pengurusan masa. Bagi beliau,

hal itu merupakan satu tanggungjawab
yang perlu dipikul dengan sebaik
mungkin demi menamatkan
pengajiannya.

Bekas pemenang Hero Remaja
2017/2018 itu tidak menafikan,
pensyarah beliau menjadi saksi
paling utama sepanjang perjalanan
perjuangannya.

“Yang tahu banyak dugaan saya
adalah lecturer. Saya banyak
berkomunikasi dengan pensyarah
untuk negotiate jadual kelas,” kata
beliau.

Selain keluarga, rakan-rakan sekelas
turut menjadi pendorong utama beliau
agar tidak berputus asa.

Dorongan daripada rakan sekelas serta
ibu dan bapanya, membuatkan Farhan
enggan mengalah walaupun berdepan

pelbagai cabaran.

“Masa saya buat PJJ, jadual saya
memang padat sebab saya ambil
banyak kelas, bergantung pada kredit
jam. Jadi, saya bertemu dengan
pelbagai batch pelajar.

Setiap kali jumpa, kawan-kawan akan
pesan, ‘Habiskan tau, habiskan tau.’
Hari-hari saya dengar benda tu sampai
saya sendiri terdetik, ‘Okey, kena
habiskan. Kena kuatkan semangat”,
luah beliau.

Menyentuh isu tentang era digital
yang dihadapi hari ini, sebagai
seorang personaliti media, Farhan
berpendapat, setiap pelajar perlu
bergerak seiring, sekali gus
menyesuaikan diri dengan segala
teknologi semasa.

“Untuk kekal relevan, kita kena
tonjolkan diri sebagai individu yang
berkualiti. Melalui platform digital,
kita boleh tunjukkan ilmu dan
pengetahuan yang kita ada. Dari situ,
orang akan menilai, ‘Oh, ini graduan
Mass Comm, bagus ni.” Jadi, gunakan
ruang digital untuk membuktikan nilai
dan kualiti diri kita.”

Kini, dengan segulung ijazah, Farhan
tidak berhenti melangkah meneruskan
karirnya di industri hiburan. Beberapa
drama lakonannya bakal ditayangkan
hujung tahun ini, di samping
kerjayanya sebagai penyampai radio
yang akan beliau teruskan.

